
 
 

Василий Давыдов-Анатри 

 

Тӑван ҫӗршывӑм, Чӑваш ҫӗршывӗ  

Кӗвви Ф. Лукинӑн 
Аслӑ Атӑл, анлӑ Атӑл хӗрринче,  
Хӗн-хур тӳснӗ чӑваш халӑх ҫӗрӗнче  
Ӗмӗр кӗтнӗ тус-тӑванлӑх вӑй илет,  
Ӗмӗр кӗтнӗ ҫӗнӗ пурнӑҫ ҫӗкленет. 

Хушса юрламалли: 
Ҫӗршывӑма саламласа  
Шурӑмпуҫ ҫуталса хӑпарать,  
Сурпан сырса, йӑл-йӑл кулса  
Пире ырӑ, ҫӗнӗ кун сунать. 
 

Пирӗн ӗҫлӗ, пултаруллӑ халӑхра  
Ҫӗр пин юрӑ, ҫӗр пин тӗрӗ упранать.  
Мӗнпур халӑх ирӗк тупнӑ ҫӗршывра  
Сар хӗвеллӗ ҫутӑ куншӑн тӑрӑшать. 

Хушса юрламалли: 

 
Хамӑр тупнӑ сенкер ҫӑлтӑр тӳпере, - 
Пирӗн ҫирӗп пӗрлӗх пытӑр ӗмӗре...  
Тӑвансемӗр, эпир Улӑп йӑхӗнчен, - 
Ҫӗнтерӳллӗн, паттӑр ут эс, Чӑваш ен! 

